
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության անկախության 20-ամյակին նվիրված արտերկրի երաժիշտների մասնակցությամբ համերգաշարի կազմակերպման նպատակով <<Հայ ժամանակակից երաժշտության կենտրոն>> հասարակական կազմակերպությանը որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2011 թվականի ինն ամսում հատկացնել 50000.0 հազ. դրամ` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով):

2. Հայաստանի Հանրապետության մակույթի նախարարին` սույն որոշման 1-ին կետով հատկացված գումարը <<Հայ ժամանակակից երաժշտության կենտրոն>> հասարակական կազմակերպությանը տրամադրել նվիրաբերության պայմանագրի հիման վրա:

ՏԵՂԵԿԱՆՔ – ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

     
1. Իրավական ակտի անհրաժեշտությունը

    <<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունման անհրաժեշտությունը պայմանավորված է  Հայաստանի Հանրապետության անկախության 20-ամյակին նվիրված մշակութային միջոցառումներին արտերկրի անվանի երաժիշտների ներգրավմամբ,ինչը առավել կկարևորի հոբելյանական տոնակատարությունների նշումը:

  
 2. Ընթացիկ իրավիճակը և խնդիրները
      Արտերկրի երաժիշտների մասնակցությամբ համերգաշարը կընդլայնի անկախության տոնակատարությունների հնչեղությունը, ինչպես նաև  կակնկալվեն համագործակցության նոր հեռանկարներ Լիսաբոնի <<Գալուստ Գուլբենկյան>> հիմնադրամի սիմֆոնիկ նվագախմբի այցով:
3. Կարգավորման նպատակը և բնույթը

Հայ հանդիսատեսը ստանում է լեգենդար երաժիշտների հետ կենդանի շփման, եվրոպական և համաշխարհային երաժշտական մշակույթը ճանաչելու հնարավորություն:

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ մշակույթի նախարարության կողմից:
5. Իրավական ակտի կիրառման դեպքում ակնկալվող արդյունքը
   
Անկախության տոնակատարություններին նվիրված արտերկրի երաժիշտների մասնակցությամբ համերգաշարը, իբրև միջազգային երաժշտական տոնակատարություն, ինտեգրում է Հայաստանը համաշխարհային երաժշտական անցուդարձին, ապահովելով Երևանի` երկրագնդի մշակութային մայրաքաղաքներից մեկի կարգավիճակը: Համերգաշարի իրականացումն էլ ավելի նշանակալի կդարձնի  Հայաստանի Հանրապետության անկախության  20-ամյակին նվիրված տոնակատարությունների անցկացումը: 

                  ՀՀ մշակույթի նախարար 


 Հասմիկ ՊՈՂՈՍՅԱՆ
ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՀՀ մշակույթի նախարար 


 Հասմիկ ՊՈՂՈՍՅԱՆ
